
MA dame ſi le malheur ne ſe feut point for-||malisé encontre moy, comme il à voulu
fai||re par la rencontre que ie fey n'agueres de vostre || preſence, ie me pouuois
eſtimer entre les heureux || vn Phœnix. Par ce qu'au precedent viuant en ma ||
liberté, m'entretenois au bon plaiſir de moy meſ-||me.Toutesfois puis qu'il à pleu à
fortune m'apre-||ſter tãt de deffaueur, que de me rãger ſoubs vostre || puiſſance,
par la vertu de voſtre œil qui comman-||de à tout le  monde, ie vous ſuply ne
trouuer eſtran||ge, ſi ne me pouuant maistriſer, ie ſuis forcé vous [f. D7r°]

adreſſer ceste lettre, non ſoubs attente de quelque || bien que ie puiſſe eſperer en
vous  (ne  l'ayant  enco-||res  merité)  mais  ſeulement  pour  trouuer  quelque  ||
allegeance à l'extreme douleur que i'endure : La-||quelle parauenture au rebours de
mon intention,  ||  s'accroiſtra dauentage.  D'autant que deſirãt  vous ||  donner à
entendre le mal, que pour l'amour de || vous ie ſuporte, ie ſuis cõtraint me maſquer
ſoubs ||  vne lettre :  & reſſembler ceux qui pour deſcou-||urir leurs paßions, ſe
couurent neantmoins le vi-||ſage : Ainſi ne m'ozant preſenter deuãt voſtre fa||ce,
pour la crainte de celle lueur qui  offuſque mes ||  eſprits,  ay pris ſans plus la
hardieſſe de vous eſcri-||re ce mot : & l'eſcrire en telle ſorte, que par la te-||neur de
ma lettre, ne deſcouurirez qui ie ſuis, ains || ſeulement recognoistrez vne deuote
affection, || preſte à vous faire ſacrifice : Que ie vous ſuply ac-||cepter, & remarquer
en vous meſme qu'entre tãt || de ſeruiteurs, leſquels nature à façõnez au moule || de
vos beaux traits, ne s'en rencontrera aucun qui || vienne au parangon de celuy, qui
ne s'ozant ma-||nifeſter par ſa lettre, & moins encore par parole, || ſe donnera à
vous ſi bien à cognoiſtre par effect, || qu'en receurez telle ſatisfaction, que non
ſeule-||ment les preſents, mais la posterité en bruira : qui || luy ſera recompenſe de
cette eſtrange fortune, que || voſtre beauté luy pourchaſſa. Et ce pendant ma [f.
D7v°]

dame, ie vous pry receuoir vn cœur enchaßé ſoubs || cette lettre, lequel, vous eſt &
à preſent dedié, & || encor vous estoit conſacré deuant le tems de ſa || naiſſance. [f.
D8r°]

